
(തുറമുഖ - സഹകരണ - ദേവസ്വം വകുപ്പ് മന്ത്രി)

(എ)

2016-ൽ ശബരിമലയിൽ സ്വദേശ് ദർശൻ
പദ്ധതിയുടെ ഭാഗമായി കേന്ദ്ര സർക്കാർ അനുവദിച്ച
നൂറ് കോടി രൂപ പദ്ധതി രേഖ സമർപ്പിക്കാത്തതിന്റെ

പേരിൽ വെട്ടിക്കുറച്ചിട്ടുണ്ടോ; എങ്കിൽ എത്ര തുകയാണ്
വെട്ടിക്കുറച്ചതെന്നും ഇതിൽ നിന്നും നാളിതുവരെ എത്ര
തുക കിട്ടിയിട്ടുണ്ടെന്നും വ്യക്തമാക്കുമോ;

(എ) സ്വദേശ് ദര്‍ശന്‍ പദ്ധതിയില്‍ ഉള്‍പ്പെടുത്തി

ശബരിമല വികസനത്തിന് 99.99 കോടി രൂപയുടെ
പദ്ധതികള്‍ കേന്ദ്ര ടൂറിസം മന്ത്രാലയം

അനുവദിക്കുകയും ആയത് നിര്‍വ്വഹിക്കുന്നതിന്
സംസ്ഥാന ടൂറിസം വകുപ്പിനെ ചുമതലപ്പെടുത്തുകയും

സംസ്ഥാന ടൂറിസം വകുപ്പ് ഡയറക്ടര്‍ 99.99 കോടി
രൂപയുടെ പദ്ധതികള്‍ ശബരിമല മാസ്റ്റര്‍ പ്ലാന്‍
ഉന്നതാധികാര സമിതി മുഖേന ചെയ്യുന്നതിന്
അനുമതി നല്‍കുകയും ചെയ്തു. എന്നാല്‍ ഈ
പദ്ധതിയുടെ നിര്‍വ്വഹണത്തിന് കേന്ദ്ര ടൂറിസം
മന്ത്രാലയം ചുമതലപ്പെടുത്തിയ ആര്‍ക്കിടെക്‌ച്വറല്‍
കണ്‍സള്‍ട്ടന്റ് ശബരിമല ഭൂപ്രദേശത്തിന്റെ കിടപ്പും
ശബരിമല സ്ഥിതിചെയ്യുന്ന പെരിയാര്‍ കടുവാ
സങ്കേതത്തിന്റെ സ്ഥിതിയും നോക്കി വനം വകുപ്പ്
തിരുവിതാംകൂര്‍ ദേവസ്വം ബോര്‍ഡിന് അനുവദിച്ചു
നല്‍കിയ ഭൂമിയിലാണോ പദ്ധതിയുടെ നിര്‍മ്മാണം
വരുന്നത് എന്നൊന്നും തന്നെ പരിഗണിക്കാതെയാണ്
പദ്ധതി രേഖ (DPR) തയ്യാറാക്കി കേന്ദ്ര ടൂറിസം
മന്ത്രാലയത്തിന് സമര്‍പ്പിച്ചിരുന്നത്. ഇതു കാരണം
സംസ്ഥാന ടൂറിസം വകുപ്പ് മുഖേന പദ്ധതികള്‍
അനുവദിച്ച് നല്‍കിയെങ്കിലും യഥാസമയം
പദ്ധതികള്‍ നിര്‍വ്വഹിക്കാന്‍ കഴിഞ്ഞില്ല. പദ്ധതികള്‍
അനുവദിച്ച് നല്‍കിയ സമയത്ത് തന്നെ ഇക്കാര്യം
സംസ്ഥാന ടൂറിസം ഡയറക്ടറുടെ
ശ്രദ്ധയില്‍പ്പെടുത്തിയിരുന്നു. 19.10.2022 ലെ
റിവൈസഡ് ഉത്തരവ് പ്രകാരം 54.88 കോടി
രൂപയാണ് അനുവദിച്ച തുക. പദ്ധതി തുക
നഷ്ടപ്പെടുമെന്ന് കരുതി ഏറ്റെടുക്കുവാന്‍ കഴിയുന്ന
35.48 കേടി രൂപയുടെ പദ്ധതികള്‍ പൂര്‍ത്തീകരിച്ച്

സംസ്ഥാന ടൂറിസം ഡയറക്ടര്‍ക്ക് യൂട്ടിലൈസേഷന്‍
സര്‍ട്ടിഫിക്കറ്റ് സമര്‍പ്പിച്ചിട്ടുണ്ട്. ആയത്

അനുബന്ധമായി ചേര്‍ക്കുന്നു.

(ബി)

യഥാസമയം പദ്ധതി രേഖ സമർപ്പിക്കാത്തതിനാൽ

53.46 കോടി രൂപ ശബരിമല വികസനത്തിന്

നഷ്ടപ്പെട്ട വിഷയത്തിൽ

ഉത്തരവാദികളായവർക്കെതിരെ എന്തൊക്കെ
നടപടികൾ സ്വീകരിച്ചിട്ടുണ്ടെന്ന് വ്യക്തമാക്കുമോ?

(ബി) പല പദ്ധതികളുടെയും പദ്ധതിരേഖ (DPR) വേണ്ട
രീതിയില്‍ കേന്ദ്ര ടൂറിസം കണ്‍സള്‍ട്ടന്റ്
തയ്യാറാക്കാത്തതും പുതിയ പദ്ധതി രേഖ(അടങ്കല്‍)
തിരുവിതാംകൂര്‍ ദേവസ്വം ബോര്‍ഡ് മരാമത്ത് വകുപ്പ്
മുഖേന തയ്യാറാക്കി നിര്‍മ്മാണ പ്രവര്‍ത്തനങ്ങള്‍

നിര്‍വ്വഹിക്കേണ്ടി വന്നതും പദ്ധതി നിര്‍വ്വഹണത്തില്‍

കാലതാമസം ഉണ്ടാക്കിയിട്ടുണ്ട്. അത് കൊണ്ട്
ടൂറിസം പദ്ധതിയുടെ കാലാവധി അവസാനിച്ച മുറക്ക്
പദ്ധതികള്‍ ക്ലോസ് ചെയ്ത് യൂട്ടിലൈസേഷന്‍
സര്‍ട്ടിഫിക്കറ്റ് സമര്‍പ്പിക്കുകയാണുണ്ടായത്. അതാണ്
പദ്ധതി ചെലവ് 35.48 കോടി രൂപയായി കുറയുവാന്‍
കാരണമായത്. ഈ വിഷയത്തില്‍ ബോധപൂര്‍വ്വമായ
വീഴ്ച ഉണ്ടായതായി ശ്രദ്ധയില്‍പെട്ടിട്ടില്ല.

സെക്ഷൻ ഓഫീസർ

